
ᐱᓕᕆᓂᐅᖏᑦᑐᓄᑦ ᓇᐃᓈᖅᓯᒪᔪᖅ 

ᐊᓄᕌᖅᑐᖅ, ᕿᓂᖅᓴᐃᓂᕐᒧᑦ ᐱᓕᕆᐊᖅ 

ᐊᒡᓃᑯ ᐄᒍ ᐅᔭᕋᒃᑕᕆᐊᓕᕆᔨᒃᑯᑦ (ᐊᒡᓃᑯᒃᑯᑦ) ᐱᓚᐅᖅᑕᖓᑦ ᐅᔭᕋᑦᑎᐊᕙᖃᖅᑐᑦ ᒐᕙᒪᑐᖃᒃᑯᑦ 

ᓄᓇᖁᑎᖓᓐᓂᑦ CIRNAC-ᑯᓐᓂᑦ 2024-ᒥᑦ. ᐊᒡᓃᑯᒃᑯᓐᓄᑦ ᐊᑦᑎᖅᑕᓚᐅᖅᑐᖅ ᐅᔭᕋᑦᑎᐊᕙᒃᑕᓖᑦ, 

ᐊᓄᕌᖅᑐᖅ ᕿᓂᖅᓴᐃᓂᕐᒧᑦ ᐱᓕᕆᐊᖅ-ᒥᑦ. ᐅᔭᕋᑦᑎᐊᕙᒃᑕᓖᑦ ᐱᖓᖕᓇᖓᓃᑦᑐᑦ ᐊᐳᖅᑎᓐᓈᖅᑑᑉ ᐊᒻᒪᓗ 

ᐅᖓᓯᒃᑎᒋᑉᓗᓂ ᐊᑯᓐᓂᖏᓐᓂᑦ 85 ᑭᓛᒥᑕᐃᑦ ᐊᒻᒪᓗ 105 ᑭᓛᒥᑕᐃᑦ ᐅᐊᖕᓇᖓᓂᑦ ᖃᒪᓂᑦᑐᐊᑉ.  

ᐅᖓᓯᒃᑎᒋᓂᖏᑦ ᐊᑯᓐᓂᖏᓐᓂᑦ ᐅᔭᕋᑦᑎᐊᕙᒃᑕᓖᑦ ᐊᒻᒪᓗ ᐊᐳᖅᑎᓐᓈᖅᑐᒥᑦ ᓄᓇᓕᐊᓛᑉ ᐃᓂᖓᓂᑦ 24-

ᓂᑦ 50-ᓄᑦ ᑭᓛᒥᑕᐅᔪᑦ. ᕿᓂᖅᓴᐃᓂᕐᒧᑦ ᐸᕐᓇᐅᑕᐅᔪᑦ ᐅᔭᕋᑦᑎᐊᕙᒃᑕᖃᕐᒪᖔᑦ ᕿᓂᕐᓗᑎᒃ, 

ᓱᓇᓗᒃᑖᖃᖅᑐᒥᑦ ᒪᕋᖅ, ᓯᐅᕋᖅ, ᐅᔭᕋᐃᑦ, ᐅᔭᕋᓱᒡᔪᐃᑦ ᑲᑎᒪᐅᖅᑐᓂᑦ ᐆᒃᑐᕋᐃᓗᑎᒃ, ᓄᓇᒥᑦ ᖃᐅᔨᓴᐃᓗᑎᒃ 

ᐊᒻᒪᓗ ᓯᑎᔪᑦ ᐅᔭᕋᖃᖅᑐᓄᑦ ᐃᑰᑕᐃᓗᑎᒃ.  

 

ᐱᓕᕆᔩᑦ ᑐᔪᕐᒥᖃᑦᑕᕐᓂᐊᖅᑐᑦ ᐊᐳᖅᑎᓐᓈᖅᑐᒥᑦ ᓄᓇᓕᐊᓛᒥᑦ ᐊᒻᒪᓗ ᖁᓕᒥᒎᓕᒃᑯᑦ ᖃᐅᑕᒫᑦ 

ᐊᒡᔭᖅᑕᐅᖃᑦᑕᕐᓗᑎᒃ ᑕᐃᑯᖓ ᐊᒻᒪᓗ ᑕᐃᑲᙵᑦ ᕿᓂᖅᓴᐃᕝᕕᐅᔪᓂᑦ. 

ᐊᑦᑕᕐᓇᖅᑐᒦᙱᓐᓂᖅᓴᐅᑎᓐᓂᐊᕐᓗᒋᑦ ᐱᓕᕆᔩᑦ ᕿᓂᖅᓴᐃᑎᓪᓗᒋᑦ ᐅᖓᓯᒃᑐᒦᑦᑐᒥᑦ ᐃᓂᐅᔪᒥᑦ, 

ᕿᓂᖅᓴᐃᓂᕐᒧᑦ ᐅᖅᖁᐊᖅᑕᖃᖅᑎᑦᑎᓂᐊᖅᑐᑦ, ᐱᖓᓱᑦ ᒥᑭᔪᓂᒃ ᑐᐲᑦ ᐃᓕᔭᐅᓂᐊᖅᑐᑦ.  

 

ᒫᓐᓇ ᑐᒃᓯᕋᐅᑕᐅᔪᖅ ᐱᓕᕆᐊᖑᓯᒪᓕᖅᑐᖅ ᐱᔭᐅᔭᕆᐊᓕᖕᓂᑦ ᐱᓂᐊᓗᑎᒃ ᐱᔪᖕᓇᖅᑎᑦᑎᔾᔪᑎᓂᒃ 

ᐅᔭᕋᑦᑎᐊᕙᖕᓂᒃ ᕿᓂᖅᓴᐃᓂᐊᕐᓗᑎᒃ, ᐃᓚᐅᑉᓗᓂ ᐊᑐᖅᑕᐅᓚᐅᐱᓪᓚᖕᓂᐊᖅᑐᖅ ᐅᖅᖁᐊᕐᒥᑦ. ᐱᓕᕆᔨᒥᒃ 

ᐅᖅᖁᐊᕐᒦᑦᑐᖃᕐᓂᐊᖏᑦᑐᑦ ᐅᖓᑖᓅᖅᑐᓂᒃ 12 ᐃᑲᕐᕋᓂᑦ, ᑭᓯᐊᓂ ᓯᓚᕐᓘᑕᐅᓂᕐᒧᑦ ᐊᔪᖅᑎᑦᑎᓇᔭᖅᐸᑦ 

ᐊᐳᖅᑎᓐᓈᖅᑐᒧᑦ ᐅᑎᕐᓂᐊᕐᓗᑎᒃ.  

 

 


